
Isabelle 
 
Am Morge foht’s scho a: 
Chomm, legg dich endlich a,  
zieh ab dis Pyjama, 
mir münd gli go! 
 
Immer das Gschtürm, das Ghetz! 
Alli jaged mich dör de Tag. 
 
Ich be d’Isabelle 
und nid bsonders schnell. 
 
Und chumm ich endlich hei, 
denn heisst’s scho wieder nei, 
b’halt Schuhe doch lieber a, 
s’Ballett foht a. 
 
Immer das Gschtörm, das Ghetz! 
Alli jaged mich dör de Tag. 
 
Ich be d’Isabelle 
und nid bsonders schnell – deför hell. 
 
Ich wett nid tschutte, wett nid singe, 
wett nid tanze, wett nid springe,  
wett nid mole, wett nid rutze, 
nid läse, au nüd putze, 
wett nid hange a de Stange, wett e keini Flöige fange,  
wett nid jasse, kei Glace, nid dänke, d’Ärm verschränke, 
eifach nume sy und tröime för mich. 
 
Ich wett mich niene go verstecke, 
wetti nid min Frönd verschrecke, 
wetti nid im Kino sitze, 
nid mini Farbe spitze, 
wett nid doodle, wett nid google, 
wett e keini Löcher buddle 
wett nid lose, nid chosle, 
nid dänke, d’Ärm verschränke, 
eifach nume sy und tröime för mich. 
 
Jo lönd mich eifach sy, ich bi jo no so chly. 



 
 
 
 
 


